
مورزا  کارا

قرامشی نين ھژمونی حاقيندا تعليمی
ـ جو ايلده آغير خسته حالدا 1934ـ جی ايلده فاشيستلر طرفيندن حبسخانايا سالينيب، 1926آنتونيو قرامشی 

ـ جو ايلين اوللرينده اونا حبسخانادا يازماغا ايجازه 1929. ـ جی ايلده وفات ائديب1937حبسدن بوراخيليب، 
ـ 1951ـ1948بو اثر ايلک دفعه ايتالييادا . اثرينه باشلادی» حبسخانا دفترلری«وئرديلر و او، اؤز بؤيوک 
ـ جی ايلده ايسه شرحلرله بيرليکده دؤرد جيلدليک علمی ـ تنقيدی نشری 1975جی ايللرده چاپ ائديليب، 

بو اثره حصر ائديلميش تدقيقات . دير او زاماندان بری بير چوخ ديللرده دفعه لرده يئنيدن نشر ائديليب. چيخدی
٠ده دير ـ مينلرله کيتاب و مقاله لر ادبياتی ايسه آغلاسيغماز حجم

قرامشی طرفيندن نشر اوچون دئگيل، اؤزو اوچون، و تورمه سانسورونون نظارتی » حبسخانا دفترلری«
کۇمگی ايله » شوناسلارين قرامشی«سايلی  اونو اوخوماق آسان دئگيل، لاکين چوخ. آلتيندا يازيلميش دی

ماتئرياللارين دئمک اولار کی ھامی سی نين مضمونو آيدينلاشيب و ايضاحلار آراسينداکی فرقلر بؤيوک 
فلسفه و سياست،  –عمومی ليکده دئمک اولار کی، اثر بوتون ھومانيتار بيليک ساحه لرينه . دئگيل

بو تؤحفه نی قرامشی . ، کولتورولوژی و پئداقوژييه بؤيوک تؤحفه وئريب)اينسان حاقيندا تعليم(آنتروپولوژی 
ـجی ايلين روس 1917مارکسيزمی اينکيشاف ائتديره رک و پروتئستانت رئفورماسيون، فرانسيز اينقيلابی، 

بئله ليکله او، معاصر جمعيت اوچون . اينقيلابی ـ عينی زاماندا فاشيزم تجروبه سينی درک ائده  رک، ائتميش دير
کندلی روسيياسی شرايطينده ياراديلميش لنين (دؤولت و اينقيلابين يئنی نظريه سينی ياراتميش دير  –

قرامشی سوسياليزم اوغروندا آپارديغی ). نظريه سی نين اينکيشافی و معين درجه ده آرادان قالديريلماسی اوچون
.موباريزه سی گئديشينده عوموم علمی اھميتلی بير چوخ يئنی ليکلر ائتدی

و بيليگی منيمسه ميش و اونو تطبيق ائتمک ايمکانی الده ائتميش ھر » بيليک ـ گوج دور«بللی اولدوغو کيمی، 
آلوو، اينسانا ايبتيدائی وضعيتدن چيخماغا کؤمک ائديبسه ده، اينکويزيسيون . کس بو گوجدن ايستيفاده ائده بيلر

آلوووندا يانديريلميش اينسان، تانريلاردان اينسانلار اوچون آلوو اوغورلاميش پرومئتئيی خوش سؤزلرله 
کومونيست طرفيندن ياراديلميش نظريه نين، کومونيزمين دوشمنلری طرفيندن ائفئکتيو . خاطيرلامايا بيلر

.، قرامشی نين گوناھی دئگيل)ميرلر بيزيم کومونيستلر ايسه اونو تانيماق ايسته(شکيلده ايستيفاده ائديلمه سی 

مثلاً، نھنگ (سؤزو اوزره ايری غرب علمی معلوماتلار بازاسيندا آختاريش وئرسک » قرامشی«بو گون 
، قرامشی نين نظريه سی نين کۇمگی ايله نه قدر گئنيش ميقياسلی )بازاسينی» ديسسئرتاسييالار«آمئريکان 

بورايا ھم ميللی موناقيشه لرين قيزيشديريلماسی نين . اجتماعی حادثه لرين اؤگرنيلمه سينه معطل قالارسان
نه قارشی موباريزه »آزادليق تئولوژيسی«گئديشاتی، ھم نيکاراقوادا کيلسه  نين يوخاری دايره لری نين 

ـده ايدمان تاريخی و اونون کوتلوی شعورا تأثيری، ھم )آبش(تاکتيکاسی، ھم آمئريکا بيرلشميش ايالتلری
. معاصر آفريکان ادبياتی نين خصوصيتلری، ھم ده بو و يا ديگر نؤوع رئکلاملارين ائفئکتيوليگی عاييددير

  ايل اول پراقماتيک غرب سوسيولوژيسی بوتون اھميتلی اجتماعی 30 ـ 20اگر ايگيرمی ـ اوتوز 
) طبيعی کی، ديگر مئتودولوژيلرله برابر(پروسئسلرين تحليلی اوچون کلاسيک مارکسيزم مئتودولوژيسيندن 

ايستيفاده نی موطلق حساب ائديرديسه، بوگون قرامشی نين قاوراملاری و مئتودولوژيلرينه اساساً بير پروبلئم 
.ضروری حساب ائديلير» ايشله مک«اوزرينده 

بو ـ دؤولتين داغيديلماسی و يئنی . قرامشی اثری نين اساس بؤلمه لريندن بيری ـ ھژمونی حاقيندا تعليم دير
بيزيم . اجتماعيی ـ سياسی قورولوشا کئچيد حاقيندا عمومی اينقيلاب نظريه سی نين بير حيصه سی دير

.پروبلئميميزه بيرباشا عايديتی اولان تعليمين ماھيتی حاقيندا قيساجا دانيشاق

. قرامشی نين فيکرينجه، حاکم صينيفين حؤکمرانليغی يالنيز زوراکيليغا دئگيل، ھم ده راضيليغا اساس لانير
حاکميتين اقتصادی اساسی کيمی . حاکميت مئکانيزمی ـ تکجه مجبور ائتمه دئگيل، ھم ده اينانديرمادير

لرين حؤکمران ليغی بو يوللا آوتوماتيک اولاراق ضمانت  مولکيت صاحبی اولماق کيفايت دئگيل ـ مولکيتچی
.آلتينا آلينمير و ثابت حاکميت تامين ائديلمير

بئله ليکله، ھانسی صينيفين حاکم اولماسيندان آسيلی اولماياراق، دؤولت ايکی نھنگه ـ گوج و راضيليغا 
ھژمونی ـ . لازيمی راضی ليق سوييه سی نين الده ائديلديگی دورومو قرامشی ھژمونی آدلانديرير. اساس لانير

بو . دونوب قالميش، بيردفعه ليک الده ائديلميش دوروم دئگيل، اينجه و ديناميک، فاصيله سيز پروسئس دير

باشقا سؤزله، مجبورائتمه ـ ساده جه . »دير دميردونونا بورونموش ھژمونی) زره(دؤولت مجبورائتمه «حالدا 
بوندان علاوه، ھژمونی ساده جه راضی ليغی . دميردون دير) زره(اولاراق داھا اھميتلی مضمونا ماليک 

راضی ليغی نظرده توتور، بو زامان وطنداشلارين دا ايستگی حاکم صينيفه لازيم ) فعال(دئگيل، ھم ده موثبت 
 ٠پراکتيکی و نظری فعاليتين مجموعسودور –دؤولت «: قرامشی بو جور تعريف وئرير. اولان شئيلر ديرلر

اونون واسطه سيله حاکم صينيف، ايداره چيلرين فعال راضی ليغينا نايل اولاراق اؤز حؤکمران ليغينا برآئت 
.»قازانديرير و اونو الينده ساخلايير

بو اوندان بللی اولور . صٶحبت ساده جه سياستدن دئگيل، معاصر غرب جمعيتی نين تمل کئيفيتلريندن گئدير
ھايدئگئر تدقيقات چی سی . کی، ياخين نتيجه لره تاماميله فرقلی يوللا ديگر گؤرکملی موتفکيرلر ده گلميشلر

ـجی ايلده ھايدئگئر قيسمن نازيست آلمانيياسينداکی 1936«: يازير)  وايت٠س (C.Uaytآمئريکان فيلوسوف  
 –شرايط ده قازانديغی سياسی تجروبه يه، قيسمن ده نيتچه نين اثرلری نين اوخونماسی نين نتيجه سی اولاراق 

» ھژمونی«) تخميناً عينی زاماندا، لاکين فرقلی تجروبه و موطاليعه دن چيخيش ائده  رک(آنتونيو قرامشی نين 
داھا دقيق ايسه، اطاعتده کی قروپلاری، اونلارين : پروبلئمی آدلانديرديغی ايدئيايا گليب چيخميش دير

ايراده سينه قارشی، لاکين اونلارين راضی ليغی ايله جمعيتين کيچيک حيصه سی نين ماراقلارينا اويغون شکيلده 
مانيپولياسييون ائده  رک، غئيری آشکار شکيلده، موختليف اوستونلوک تشکيل ائد ن اجتماعی قروپلارين موقتی 

دن ايستيفاده ائد رک »غئيری زوراکی مجبورائتمه«نين کٶمگی ايله،  »ديناميک موازنه سی«بلوکلاری نين 
.»نئجه ايداره ائتمه لی ايدئياسينا

ديرسه، او زامان سياسی قورولوش  ھژمونی –دؤولتين اساس گوجو و حاکم صينيفين حؤکمرانليغی نين اساسی 
اونون داغيديلماسی شرطلری ھژمونی نين نئجه الده ائديلمه سی و يا داغيديلماسی  –مسئله سی و يا ترسينه 

» تکنولوژيسی«بو پروسئس ده اساس واسطه چی کيم دير؟ پروسئ سين . مسئله سينه گتيريب چيخاريلير
نئجه دير؟

. پروسئس دير» مولکولار «–قرامشی نين فيکرينجه، ھژمونی نين ھم برقرار ائديلمه سی، ھم ده داغيديلماسی 
قرامشی وولقار تاريخی ماتئرياليزمين دولو اولدوغو بو جور (او، صينيفی قوه لرين توققوشماسی کيمی دئگيل 

، گؤرونمه ين، کيچيک پايلارلا ھر بير اينسا نين شعوروندا فيکير و )مئکانيستيک آنالوژی لاری اينکار ائديردی
ھژمونی اؤزلوگونده دونيا و اينسانلار، خئيير و شر، گؤزل و . احوالين دگيشمه سی کيمی فعاليت گؤسترير

چيرکين اولان حاقيندا تصوورلری، سيمووللار و اوبرازلار، عنعنه لر و مؤوھوماتلار چوخلوغونو، بير چوخ 
. اساس لانير» )نووه سينه(مد نی اٶزه گينه «عصرلرين بيليک و تجروبه سی مجموعسونو احتيوا ائد ن جمعيتين 

دايانيق لی، «بو اٶزه ک ثابت اولدوغو مدت ده جمعيتده مؤوجود قورولوشون قورونماسينا ايستيقامتلنميش 
اينقيلابين  –ه نين داغيديلماسی  و کوللئکتيو ايراد» مد نی اٶزه گين«بو . مؤوجوددور» کوللئکتيو ايراده
شعوردا  –بو . آقرئسيون  دير» مولکولر«مدنی اٶزه گه قارشی  –بو شرطلرين ياراديلماسی . شرطلری دير

کيتاب، بروشورا، ژورنال و قزئت «بو، . معين چئوريليش ائده  جک حقيقتين سسلنديريلمه سی، نورلانما دئگيل
مقاله لری، سونسوز تکرارلانان صۇحبتلر و موباحيثه لر توپلوسودور و اونلار اؤز نھنگ مجموعه لری ايله 
زامان و جوغرافی مکاندا کوورديناسيون ائديلميش و سينکرون فعاليتين آلينماسی اوچون ضروری اولان، 

لری فورمالاشديريرلار  مودتلی سعی ه نين دوغدوغو اوزون معين درجه ده بيرجينس ليگه ماليک کوللئکتيو ايراد
 «.

لری نئجه ياراتديغينی خاطيرلاييريق،  قورما دؤورونده بو جور نھنگ سعی کپسس ايدئولوژی ماشينين يئنيدن
اون شعوروندا سووئت جمعيتی نين مد نی اٶزه گی ھله داغيديلماميش دی و قيسا مدت بئله اولسا »سوووک«
قرامشی نين (» يوخاريدان اينقيلاب«بو . ھژمونيسی برقرار اولماميش دی» اؤزللشديرمه تطبيق ائد نلرين«

دقيق شکيلده ھژمونی و مدنی اٶزه گه قارشی مولکولر آقرئسيون ) »پاسسيو اينقيلاب«تئرمينلری ايله، 
راکيتوو آکادئميک ژورنالدا .ای.ين مصلحت چی سی آ يئلتسين. تعليمينه اويغون اولاراق حاضيرلانميش دی

روس بازاری نين معاصر کاپيتاليزم بازارينا ترانسفورماسيونی يئنی اجتماعی «: آشکار شکيلده يازير
.»قورولوش و نتيجه اولاراق، مدنی اٶزه کده راديکال دگيشيک ليکلر طلب ائديردی

کده نه يه تأثير ائتمک لازيم دير؟ قرامشی دئيير  ائديلمه سی اوچون مدنی اٶزه) و يا محو(ھژمونی نين برقرار 
فيکيرلرينه » کيچيک«کی، رقيبين نظريه سينه يوخ، عادی شعورا، اورتا ايستاتيستيک اينسا نين گونده ليک، 

يورولمادان عينی فيکيرلرين تکرار ائديلمه سی دير کی،  –ان ائفئکتيو تأثير اوصولو . تأثير ائتمک لازيم دير
فلسفه نی اينانج  –قرامشی يازير  –کوتله لر «.  قبول ائتسينلرشعورلا دئگيل، اينانجلااونلارا اؤگرشسينلر و 

او ھمچينين دوعالارين و مراسيملرين دايما تکرارلانماسی اوصولو ايله دينی . »کيمی منيمسه يه بيلرلر
.اينانديرمانی دستکله ين کيلسه يه دقت يئتيريردی

قرامشی اؤزو چوخ گؤزل باشا دوشوردو کی، عادی شعور اوچون ھم اؤز ھژمونيسينی قورويانلار، ھم ده 
 و عادی کھر ايکی طرفين اوغور شانسی وار، چونکی مدنی اٶزه  . اينقيلابی قوه لر موباريزه آپارماليديرلار

زحمتکئشلرين (» ساغلام دوشونجه«قرامشی نين . ديرلر شعور تکجه کونسئرواتيو دئگيللر، ھم ده دگيشکن
آدلانديرديغی عادی شعورون بير حيصه سی کومونيست ايدئيالارين درک ائديلمه سی ) کورطبيعی فلسفه سی

اگر صۇحبت اؤز ھژمونيسينی ساخلاماق و يا . منبعی بورادادير» آزادليق ھژمونيسی نين«. اوچون آچيق دير
برقرار ائتمک ايسته ين بورژوازييادان گئديرسه، او، شعورا فانتاستيک افسانه لر يئريده رک، بو ساغلام 

.دوشونجه نی نويتراللاشديرمالی و يا ازمه لی دير

: ھژمونی نين برقرار ائديلمه سی و يا محو ائديلمه سين ده اساس فيقور کيم دير؟ قرامشی نين جاوابی بيرمعنالی دير
ليغين ماھيتی، اونون يارانماسی، جمعيتده رولو و حاکميتله موناسيبتلری حاقيندا بير  او، ضيالی. ضياليلار

موھنديس، عاليم، کئشيش (پئشه کارليق دئگيل  –ضياليلارين ان اھميتلی اجتماعی فونکسييونی . فصيل يازيب
خصوصی اجتماعی قروپ کيمی، ضياليلار محض معاصر جمعيتده، ايدئولوژی واسطه سيله .). و س

محض ايدئولوژيلرين ياراديلماسی و . ھژمونی نين قورولماسی احتياجی يارانديغی زامان اوزه چيخميشلار
ياييلماسی، بو و يا ديگر صينيفين ھژمونيسی نين برقرار و يا محو ائديلمه سی ـ ضياليلارين مؤوجودلوغونون 

.اساس معناسی دير

حاکميته گئدن بورژوازييا نين ان ائفئکتيو ھژمونيسی فرانسادا برقرار اولموشدو، بورادا سرعتلی شکيلده 
بو اتفاقين اساسيندا ھم بورژوازييا، ھم ده ضياليلاری گوجلو . کاپيتال و ضياليلارين سيخ اتفاقی ياراندی

کانت تانری نين «دئييلديگی کيمی، (فلسفی آخيملار ياراتميش آلمان رئفورماسيونی ايله علاقه لری دورور 
عمومی ليکده، پروتئستانت رئفورماسيونونون فرانسا اينقيلابی نين ). »باشينی اوزدو، روبئسپيئر ايسه کرالين

سياسی مودئلی ايله بيرلشمه سينی قرامشی ھژمونی نين برقرار ائديلمه سی نين ائفئکتيوليگين ده نظری ماکسيموم 
.حساب ائدير

ضياليلار حاکم «: قرامشی يازير. اؤز فيکير امگينی ساتاراق، ضياليلار پول اولان يئره مئيل ائديرلر
صينيفين اجتماعی ھژمونی و سياسی ايداره ائتمه وظيفه لرينه تابع ائديلميش فونکسيونلارين 

دوغرودور، جمعيتده . »اولاراق خيدمت گؤستريرلر» نؤکری«گئرچکلشديريلمه سی اوچون ايستيفاده اولونان 
آدلانديرير ـ ھژمونيسينی » عنعنوی ضياليلار«ھر زامان معين ضياليلار اولور کی، قرامشی اونلاری 

عادتن ھژمونينی يئنيجه الده ائتميش . ايتيرميش قروپا خيدمت ائتميش، اؤز ايدئيالارينی دگيشمه ميش ضياليلار
بوندان باشقا، اؤز ھژمونيسی اوغروندا موباريزه اوچون يئتيشمک . لشديرمگه چاليشير قروپ اونلاری اھلی

ده اولان اجتماعی حرکاتلار اؤز ضياليلارينی ياراديرلار کی، اونلار مدنی اٶزه گه تأثير و ھژمونی نين اله 
.کئچيريلمه سی اوچون اساس واسطه چی رولو اويناييرلار

دوشونورم، آرتيق بو . بو ـ قرامشی تعليمی  نين بعضی مودعالاری نين قيسا و ساده لشديريلميش ايفاده سی دير
ھم (قرامشی تاريخی ماتئرياليزمی . ايضاحدان بو آنلامين نه قدر محصولدار و گئنيش اولدوغو گؤرونور

اساسلارينی قويموش ) سوسيولوژی(دفع ائتميش، يئنی ايجتيماياتين ) مارکسيست، ھم ده ليبئرال وئرسيونونی
  و فلسفه ده کی ديگر M.Baxtin  ، M.Fukoاونون آدينی عبث يئرده کولتورولوژی ده  . شخصلردن بيری دير

قرامشی ـ دونيا نين يئنی علمی منظره سينی حيس ائتميش و اونون روحونو . يئنی ليک چيلرده بيرليکده چکميرلر
.جمعيت حاقيندا علمه کؤچوره بيلميش ايلک فيلوسوفلاردان بيری دير

تدقيق ائديلديکدن سونرا قرامشی نين ھژمونی حاقيندا تعليمی نه اويغون اولاراق اينکيشاف ائتديگی گؤستريلن 
.قورما حاقيندا سونرا دانيشاجاغيق يئنيدن. بو اجتماعی پروسئسلردن بير نئچه نومونه گتيره جگم

ليگی نين ان اھميتلی تصديقی ـ ھينديستا نين موستملکه آسيليليغيندان  يقين کی، قرامشی نظريه سی نين حقيقی
کيچيک «. غئيرزوراکی يوللا آزاد ائديلمه سی اوزره ھيند ميللی کونقره سی نين اوغورلو ايستراتئژيسی دير

. چوخلوغو واسطه سيله پارتييا اھالی کوتله سين ده مۇحکم مدنی ھژمونييه صاحب اولدو» سؤزلر و فعاليت
مئيللی ائليت مقاومت گؤسترمکده عاجيز ايديلر ـ اونلار اوّلکی  موستملکه آدمينيستراسياسی و اينگيليس

.قورولوشون دستکله نمه سی اوچون ضروری اولان کوتله لرين مينيموم راضی ليغينی ايتيرميش ديلر

ايسپانييا نين فرانکونون اؤلوموندن سونرا  –» عمليات«ديگر پارلاق و شعورلو شکيلده حاضيرلانميش 

توتاليتر و قاپالی جمعيتدن ليبئرال بازار اقتصادياتينا، فئدئراتيو قورولوشا و غرب تيپلی دئموکراتييايا دينج 
.يوللا کئچمه سی دير

فرانکيست ائليت ھژمونيسی نين بحرانی ھژمونی ادعالی اولان سول موخاليفتله باغلانميش بير سيرا پاکتلار 
، فرانکيستلر ايسه »ائليته قبول ائديلديلر«بو پاکتلار و گذشتلر نتيجه سينده سوللار . واسطه سيله حل ائديلدی

سوللار ايسه کوتله لری . چئوريلديلر» دئموکراتلارا«منفور کئيفيتلرينی و فرازئولوژيلرينی دگيشديلر و 
.ـ  ساغلار بونو باجارمازديلار» اينانديرديلار«دؤزمگه، اؤز سوسيال طلبلريندن ايمتيناع ائتمگه 

قرامشی نين نظريه سينه اساس لاناراق، کولتورولوقلار غرب جمعيتينده بورژوازييا نين ھژمونيسی نين برقرار 
) مادی مدنيت(اشيالار . رولونو ايضاح ائديرلر) »چوخ ايشلنن ماللار«(اولماسی و دستکلنمه سينده اشيا نين 

اونلار عادی شعورا گوجلو تأثير گؤسترن . اورتا ايستاتيستيک اينسا نين ياشاديغی موحيطی فورمالاشديريرلار
سيمووللاردان فورمالاشميش «(» نيشانه«اگر اشيالار اونلارين . احتيوا ائديرلر» ايسماريجلار«

ائديليرلرسه، ) انعکاس(فونکسيونلاری نين نظره آلينماسی ايله پروژئکسيون ) »اينفورماسيون سيستئملری
ائديجی گوجه  آخينين نھنگ ميقياسی و موختليف ليکلری سايه سينده اونلار عادی شعورون فورمالاشماسيندا حل

ديزاينی ) اونلار آراسيندا خصوصی يئری آوتوموبيل توتور(محض چوخ ايشلنن ماللارين . ماليک اولا بيلرلر
اساس ) ياراديلماسی و قورونماسی» مدنی اٶزه گين«(آبشـدا مدنی دگرلرين شعورا يئريديلمه سی نين 

ائفئکتيو «متخصصلر خصوصی اولاراق بو مئکانيزمين جمعيتين . مئکانيزمينه چئوريلدی
.باجاريغينی قئيد ائديرلر» لشديريلمه سی ايستانداردلاشديريلماسی و سئقمئنت

وطنداش جمعيتينده ھژمونی نين اساس شرطی دير، بورادا  –لشديرمه  ايستانداردلاشديرما و سئقمئنت
لاکين عينی زاماندا . لشمه سينی قورويوب ساخلاماق طلب اولونور ، اينسانلارين فردی»آتوملاشمانی«
ھژمونی اوچون تھلوکه سيز اولان باغلارلا  –طبيعی بيرگه ليگه گتيريب چيخارمايان » سئقمئنتلری«

قرامشی مئتودولوژيسی اوزره تدقيقاتلارين گؤسترديگی کيمی، آبشـدا بونون اوچون . علاقه لنديرمک لازيم دير
او، ائله بير سيموول و اوبرازلار ياراتدی کی، جمعيتين ان موختليف . ائفئکتيو اصول ايدمان ايدی

دن بورژوا ائليتينه قدر ھر کسی يومشاق، اجتماعی بيرگه ليگه گتيريب  سئقمئنتلرينی ـ قارادريلی آشاغی طبقه
ايدمان عمومی کوتلوی مدنيت و عادی شعورون خصوصی کسيمينی . چيخارماياجاق باغلارلا علاقه لنديردی

.ياراديردی

قارشی قوه لرين معين مسئله اوزره اجتماعی شعوردا ھژمونی اوغروندا اؤز کامپانييالارينی شعورلو شکيلده 
 ـ ـجی ايللرده 1985ـ19844مثلاً، . پلانلاشديرديقلاری آيری ـ آيری حاللارين تدقيقی داھا ماراقلی دير

لشديرمگه قارشی چيخان اينگيليس ھمکارلار  اؤزل. لشديرمه کامپانيياسی بو جور ايدی تاچئرين اؤزل
اتفاقلاری اجتماعی فيکری اؤز طرفلرينه چکمک ايسته ييرديلر، لاکين ھژمونی اوغروندا ياريشدا مغلوب 

لشديرمگه راضی ليق وئرديلر و يالنيز بونون فاسادلارينی اؤز  عمومی ليکده، اينگيليسلر اؤزل. اولدولار
.اوزرلرين ده حيس ائتديکده تاچئريزمدن اوزاقلاشماغا باشلاديلار

  رھبرليگی آلتيندا ياراديلميش Z.Brejinskinin تشببوسو ايله، N.Rokfellerinقرامشی نين مئتودولوژيسی 
دونيا «بو ـ قارانليق . ين فعاليتی نين ماھيتينی چوخ گؤزل آچيغا چيخارير »اوچ  طرفلی کوميسيون«

ـ 300آبش، آوروپا و ياپونييادان اولان . ان قاپالی و تأثيرلی تشکيلاتلاريندان بيری دير» حؤکمرانليغی نين
ميللی  مقصد ـ خصوصيله مالييه و ائنئرژی سفئراسی داخيل اولماقلا، ترانس. ياخين عضوو وار

 کورپوراسيونلارين بوتون دونيا اؤلکه لرينه چيخيشينا نايل اولماقلا، يئنی دونيا نيظامينی ايستابيل
ـ جی 70اوچ طرفلی کوميسيون اينديکی قلوبال مالييه بۇحرا نی نين يارانماسينا و عمومی ليکده . لشديرمک دير

لاکين بيزيم اوچون باشقا نتيجه . لشمه سينه شرايط ياراتميش دير ايللرله موقاييسه ده دونيا نين غئيری  ايستابيل
بو گيزلی تشکيلات بوتون اساس اؤلکه لرده ايجتيماعيته تأثير واسطه لرينی ائله سفربر ائتميشدی : ماراقلی دير

عاليملر، (بو قوه لر . فاسادلاری عموميتله اجتماعی دئباتلاردان يوخا چيخسين» خوشاگلمز«کی، فعاليتی نين 
دونيا ميقياسيندا عادی شعورا ائله تأثير گؤسترسينلر کی، اينسانلار آشکار ) »معنوی ليدئرلر«مطبوعات، 

.سينی سؤندوروبلر»ساغلام دوشونجه«اونلارين . اولانی گؤره بيلمه سينلر

نھايت، ليبئرال ضياليلار طرفيندن شرقی آوروپا اؤلکه لرينده سوسياليست قوه لرين ھژمونيسی نين محو 
آبشـدا بو اؤلکه لرين مدنی . ائديلمه سی تام اولاراق قرامشی تعليمی  نين منطيقی اوزره حياتا کئچيريلميش دير

اٶزه گی نين محو ائديلمه سين ده تئاترين رولو حاقيندا ديسسئرتاسييالار يازيلميش دير ـ چوخ ماراقلی 

قرامشی اؤزو ھژمونی نظريه سينده ھمچنين تئاترا، خصوصيله ده ايتالييادا فاشيستلرين حاکميته (موطاليعه دير 
مثلاً، آلمانييا دئموکراتيک ). گلمه سينده آز رول اويناماميش لويجی پيراندئللو تئاترينا يئر آييريردی

نی قارشی سينا مقصد قويان ھاينئر موللئر »تاريخين آشاغيدان محوی«رئسپوبليکاسيندا تا نينان، اؤز پيئسلرينده 
، يعنی اجتماعی قوروملاری »آنتی اينستيتوسيونال تئاتر«بو ـ . تئاتری نين فعاليتی نظردن کئچيريلير

تدقيقاتين نتيجه لرينه گؤره، صحنه . گميرمک ده اولان تئاتر آدلانديريلان حالين تيپيک نومونه سی دير
لنديرمگه  ھژمونی مونوليتين ده چاتلار آختارير و بو چاتلاری گئنيش«قورولوشچولاری شعورلو اولاراق 
سووئت «تاريخين سونو او زامانلاردان بری غربه قارشی دايانان . »چاليشيرديلار ـ تاريخين سونونا قدر

. آرزوولونان ايفلاسی آدلانديريلميشدی» بلوکونون

م، الاردبيلی٠لاتين گرافيکاسيندان کٶچوره نده آزجا قيساديلميشدير، بير پارا تئرمينلر اويغونلاشديريلميشدير

